
सड़क के गड्ढों की वजह से होने वाली मौतें
747. श्री एन॰ गोकुलकृष्णनः 
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि वर्ष 2017 में सड़क के गड्ढों ने जानलेवा रूप ले लिया और देश में इन गड्ढों की वजह से प्रतिदिन 10 मौतें हो रही हैं जिसके चलते मरने वालों की संख्या वार्षिक रूप से 3597 तक हो गई है;

(ख) क्या यह भी सच है कि उपर्युक्त संख्या वर्ष 2016 में हुई मौतों की संख्या से 50 प्रतिशत अधिक है; और
(ग) यदि हां, तो तत्संबंधी ब्यौरा क्या है तथा सरकार द्वारा इस संबंध में क्या कदम उठाए गए हैं?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(1) और (ख): सभी राज्यों / केंद्रशासित प्रदेशों के पुलिस विभाग से प्राप्त जानकारी के अनुसार कैलेंडर वर्ष 2017 के दौरान 3597 व्‍यक्‍तियों को देश में गड्ढों की श्रेणी के तहत मारे गए लोगों के रूप में वर्गीकृत किया गया था । गड्ढों की श्रेणी के तहत वर्गीकृत मौत की संख्‍या देश में प्रति दिन औसतन 10 (9.85) आंकी गई थी । पिछले दो कैलेंडर वर्षों अर्थात् 2016 और 2017 के दौरान सड़क दुर्घटनाओं में गड्ढों के कारण मारे गए व्‍यक्‍तियों की कुल संख्या नीचे दी गई है: -
	वर्ष
	सड़क दुर्घटनाओं में गड्ढों के कारण कुल दुर्घटनाएं 
	सड़क दुर्घटनाओं में गड्ढों के कारण मारे गए कुल व्‍यक्‍ति

	2016
	6424
	2324

	2017
	9423
	3597


(ग): भारतीय सड़क कांग्रेस (आईआरसी-82-2015) के अनुसार: सड़कों के बिटुमिनस सतह के अनुरक्षण  के लिए कार्य संहिता, गड्ढों को छोटे, मध्यम और बड़े के रूप में वर्गीकृत किया जा सकता है। छोटे गड्ढों का आकार 25 मिमी गहरा और 200 मिमी चौड़ा, मध्यम गड्ढों का आकार 25 मिमी से 50 मिमी गहरा और 500 मिमी चौड़ा तथा बड़े गड्ढों का आकार 50 मिमी से अधिक गहरा और 500 मिमी से अधिक चौड़ा होता है। कार्यान्वयन के विभिन्न मोड के तहत राष्ट्रीय राजमार्ग परियोजनाएं निष्पादित की जाती हैं। ईपीसी / बीओटी / एचएएम अनुबंधों के अनुसार राजमार्गों पर होने वाले गड्ढों सहित विभिन्न प्रकार के दोषों को दूर करने के लिए समय सीमा निर्धारित की गई है। गड्ढों के मामले में सुधार के लिए समय सीमा 24-48 घंटे है।
*****
